
செம்மலரில் எஞ்சிய அத்தியாயங்களையும் தொடர்கதையாக எழுதினேன். 1962-ஆம் ஆண்டில் வடசென்னைக் கல்லூரியில் எனக்கு ஏற்பட்ட அனுபவத்தை, மையமாக வைத்து, துவக்கப்பட்ட இந்தத் தொடர் செம்மலரில் எழுதப்பட்டபோது,சென்னை தொலைக்காட்சி நிலையத்தில் உதவி செய்தி ஆசிரியர் என்ற முறையில், எனக்குக் கிடைத்த அனுபவங்கள், கதையை நகர்த்தின. ஆனாலும், எனக்கு இன்னல் கொடுத்தவர்களை அடையாளம் காட்டி எழுதப்பட்ட அப்போதைய பகுதிகளை, இப்போது நீக்கிவிட்டேன். படைப்பிற்கு அதிக சம்பந்தம் இல்லாத 80 பக்கங்களையும் எடுத்துவிட்டேன். அதே சமயம், செய்தியாளர்கடட்டம், நீதிமன்ற நடவடிக்கைகள் போன்றவை நீளமாக சித்தரிக்கப்பட்டாலும், அவை, வாசகர்களை, விளங்கிக் கொள்ள வைக்க வேண்டும் என்பதற்காக, அப்படியே விட்டுவிட்டேன். இந்த நாவல் வருவதற்கு பிள்ளையார்கழிபோட்டதோழர்.செந்தில் நாதனையும், என் இலக்கிய ஆசான் கேமுத்தையா அவர்களையும், மீண்டும் நன்றியுடன் நினைவுப்படுத்திக் கொள்கிறேன்.

இந்த நாவலில் வரும் கருத்துக்களில் இன்னும் உறுதிபட நிற்கிறேன். ஆனாலும், இந்தப் படைப்பில் இறுதியில் குறிப்பிட்டு இருப்பதுபோல், இப்போதைய அரசியல்-சமூகச் சூழலில், நமது சமூக அமைப்பு ஜாமீனில் இருக்கிறதா. அல்லது இதன் மாற்றத்திற்காக போராடிய இயக்கங்கள், ஜாமீனில் இருக்கிறதா.என்றகேள்வி என்னுள் எழுந்து,ஒருவிதஏமாற்றத்தைத்தந்துள்ளது.என்றாலும்,எந்தத் தீமையும், அதிகரிக்கும் போதுதான், அதற்கு அழிவு நாள் நிச்சயிக்கப்படுகிறது என்றும் ஆறுதல் ஏற்படுகிறது.

இருபது ஆண்டுகளுக்கு முன்பு எழுதிய இந்தப் படைப்பை நவீனமான நாவலாக வெளியிடும் பெரியவர் வானதி திருநாவுக்கரசு அவர்களுக்கும், அவரது புதல்வர் ராமு அவர்களுக்கும், என் நன்றியைத் தெரிவித்துக் கொள்கிறேன்.

க. துத்திரம்

சென்னை -41 டிசம்பர் 2001

		 இப்பக்கம் கடைசியாக 1 பெப்பிரவரி 2018, 06:10 மணிக்குத் தொகுக்கப்பட்டது.

